
shrIkAlIdhyAnam

શ્રીકાલીધ્યાનમ્

સદ્યશ્છિન્નશિરઃકૃપાણમભયં હસ્તૈર્વરં બિભ્રતીં
ઘોરાસ્યાં શિરસાં સ્રજા સુરુચિરામુન્મુક્તકેશાવલીમ્ ।
સૃક્કાસૃત્પ્રવહાં શ્મશાનનિલયાં શ્રુત્યોઃ શવાલઙ્કૃતિં 
શ્યામાઙ્ગીં   કૃતમેખલાં શવકરૈર્દેવીં  ભજે કાલિકામ્॥ ૧॥
શિવારૂઢાં મહાભીમાં ઘોરદંષ્ટ્રાં  હસન્મુખીમ્ ।
ચતુર્ભુજાં ખડ્ગમુણ્ડવરાભયકરાંશિવામ્॥ ૨॥
મુણ્ડમાલાધરાં દેવીં  લલજ્જિહ્વાં દિગમ્બરામ્ ।
સદા સઞ્ચિન્તયે કાલીં  શ્મશાનાલયવાસિનીમ્॥ ૩॥
નમામિ દક્ષિણામૂર્તિં  કાલિકાં પરભૈરવીમ્ ।
ભિન્નાઞ્જનચયપ્રખ્યાં પ્રવીરશવસંસ્થિતામ્॥ ૪॥
ગલચ્છોણિતધારાભિઃ સ્મેરાનનસરોરુહામ્ ।
પીનોન્નતકુચદ્વન્દ્વાં પીનવક્ષોનિતમ્બિનીમ્॥ ૫॥
દક્ષિણાં મુક્તકેશાલીં  દિગમ્બરવિનોદિનીમ્ ।
મહાકાલશવાવિષ્ટાં સ્મેરામ્બરપરિસ્થિતામ્॥ ૬॥
મુખસાન્દ્રસ્મિતામોદમોદિનીં  મદવિહ્વલામ્ ।
આરક્તમુખસાન્દ્રાભિઃ નેત્રાલીભિર્વિરાજિતામ્  ॥ ૭॥
શવદ્વયકૃતોત્તંસાંસિન્દૂરતિલકોજ્જ્વલામ્ ।
પઞ્ચાશન્મુણ્ડઘટિતમાલાશોણિતલોહિતામ્॥ ૮॥
નાનામણિવિશોભાઢ્યનાનાલઙ્કારશોભિતામ્ ।
શવાસ્થિકૃતકેયૂરશઙ્ખકઙ્કણમણ્ડિતામ્ ॥ ૯॥
શવવક્ષઃસમારૂઢાં લેલિહાનાં શવં ક્વચિત્ ।
શવમાંસકૃતગ્રાસાં સાટ્ટહાસં મુહુર્મુહુઃ ॥ ૧૦॥

ખડ્ગમુણ્ડધરાં વામે સવ્યેઽભયવરપ્રદામ્ ।
દન્તુરાં ચ મહારૌદ્રીં  ચણ્ડનાદાતિભીષણામ્॥ ૧૧॥
શિવાભિર્ઘોરરૂપાભિર્વેષ્ટિતાં ભયનાશિનીમ્ ।
“માભૈર્માભૈઃ” સ્વભક્તેષુ જલ્પન્તીં  ઘોરનિઃસ્વનૈઃ॥ ૧૨॥
યૂયં કિમિચ્છત બ્રૂત દદામીતિ પ્રભાષિણીમ્ ।
ધ્યાયામિ તાં મહાકાલીં  સર્વોપદ્રવવારિણીમ્॥ ૧૩॥
ઇતિ શ્રીકાલીધ્યાનં સપૂર્ણમ્॥

